
CYNGOR SIR CEREDIGION COUNTY COUNCIL 
 
Adroddiad i’r:  Cyngor 
 
Dyddiad y cyfarfod: 21 Mawrth 2024 
 
Teitl: Darlledu cyfarfodydd pwyllgor ychwanegol 
 
Pwrpas yr adroddiad: Ystyried yr argymhellion mewn perthynas â chynyddu 

nifer y cyfarfodydd sy'n cael eu darlledu 
 
Er:    Penderfyniad  
 
Portffolio'r Cabinet a'r Aelod Cabinet:    
Cynghorydd Bryan Davies, Arweinydd y Cyngor ac Aelod Cabinet dros 
Wasanaethau Democrataidd, Polisi, Perfformiad a Phobl a Threfniadaeth 
 
 
Cefndir 
Ar hyn o bryd mae Cyngor Sir Ceredigion yn darlledu'r trafodion ym mhob cyfarfod 
o'r Cyngor a'r Cabinet.  Mae hyn yn fwy na gofynion presennol Deddf Llywodraeth 
Leol ac Etholiadau (Cymru) 2021, sy'n ymwneud â chyfarfodydd y Cyngor yn unig.  
Mae'r cyfarfodydd yn cael eu darlledu ar hyn o bryd trwy wefannau Facebook y 
Cyngor, sy'n drwm iawn o ran adnoddau gan fod angen i Swyddog TGCh fynychu 
pob cyfarfod o bell er mwyn hwyluso'r ffrydio byw i safle Facebook Cyngor Sir 
Ceredigion (sy'n darparu darllediad gyda chyfieithu) ac i safle Facebook Cyngor Sir 
Ceredigion (sy'n darparu darllediad 'fel y’i clywir'). 
 
Ym mis Hydref 2023, cynhaliodd Swyddogion TGCh a Gwasanaethau Democrataidd 
brofion i raglen ffrydio byw y system rheoli cyfarfodydd hybrid er mwyn sicrhau ei 
bod yn gallu bodloni'r gofynion ar gyfer darlledu cyn i'r system gael ei chychwyn.  
Roedd y profion yn llwyddiannus, fodd bynnag, bydd angen rhywfaint o ddatblygiad 
pellach gan TGCh i sicrhau bod y rhan o’r broses sy’n ymwneud â rhannu 
cyflwyniadau yn gweithio.  Unwaith y bydd hyn wedi'i gwblhau, bydd y Swyddogion 
Gwasanaethau Democrataidd yn gallu rheoli'r darlledu heb gymorth ychwanegol gan 
Swyddogion TGCh.  Mae'r gwelliant hwn yn gyfle i gynyddu nifer y cyfarfodydd 
pwyllgorau sy'n cael eu darlledu'n fyw ac sydd ar gael am gyfnod penodol ar ôl y 
cyfarfod, heb fod angen i Swyddogion TGCh fod yn bresennol. 
 
Yn ystod ei gyfarfod ar 20 Medi 2023, gofynnodd aelodau'r Pwyllgor Gwasanaethau 
Democrataidd am adroddiad i ystyried ffrydio byw ar gyfer pwyllgorau ychwanegol.  
Cyflwynwyd papur trafod i'r Pwyllgor Gwasanaethau Democrataidd i'w ystyried yn ei 
gyfarfod a gynhaliwyd ar 28 Chwefror 2024.  Cydnabu'r Aelodau y pwysau 
ychwanegol a fyddai'n cael eu gosod ar Swyddogion Gwasanaethau Democrataidd i 
reoli'r broses ddarlledu yn ogystal â rheoli'r system hybrid a chymryd cofnodion.  Fe 
wnaethant hefyd ystyried yr adborth a dderbyniwyd gan Awdurdodau Lleol eraill yng 
Nghymru sy'n argymell bod y Swyddog Monitro neu ei Ddirprwy yn bresennol ym 
mhob cyfarfod sy'n cael ei ddarlledu. Felly rhoddwyd ystyriaeth i gapasiti'r Swyddog 
Monitro a'r Dirprwy i fynychu cyfarfodydd ac mae'r argymhellion yn adlewyrchu hyn. 

Rhoddwyd ystyriaeth i ba Bwyllgor y gellid ei ffrydio'n fyw a chytunwyd mai'r Pwyllgor 
Rheoli Datblygu fyddai'r mwyaf priodol oherwydd budd y cyhoedd ac oherwydd y 
ffaith bod Swyddog Monitro (neu Ddirprwy) yn bresennol ym mhob cyfarfod o'r fath. 
 
Yn dilyn trafodaeth, argymhellodd aelodau'r Pwyllgor Gwasanaethau Democrataidd 
yr amserlen ganlynol mewn perthynas â'r darlledu gan ofyn i'r amserlen gael ei 
hadolygu yn y dyfodol, i ystyried ymestyn y ddarpariaeth i gynnwys yr holl 
Bwyllgorau Trosolwg a Chraffu pan fydd capasiti yn caniatáu. 
 
Amserlen a argymhellir ar gyfer darlledu ychwanegol 
Cyngor 
 

Darpariaeth ddarlledu eisoes ar waith 

Cabinet 
 

Darpariaeth ddarlledu eisoes ar waith 

Pwyllgor Rheoli Datblygu 
 

Dechrau darlledu o fis Mai 2024 

Llesiant Cenedlaethau'r Dyfodol: 
A oes asesiad effaith integredig wedi'i gwblhau? Os na, nodwch pam, os 
gwelwch yn dda. 
Na, mae'r cynnig hwn yn ychwanegol at fodloni a rhagori’r gofynion deddfwriaethol 
presennol. 
 
Crynodeb o Asesiad Effaith Integredig: 
Hirdymor: Rhoddir ystyriaeth i adolygu'r amserlen ddarlledu pan fydd 

capasiti yn caniatáu hyn. 
Cydweithio: Cyflwynwyd a thrafodwyd papur trafod gydag Aelodau'r Pwyllgor 

Gwasanaethau Democrataidd 
Cynnal:  Gwella mynediad a chyfranogiad y cyhoedd. 
Atal: Amherthnasol 
Integreiddiad: Amherthnasol. 
 
 
Argymhellion:  
I'r Cyngor gymeradwyo bod y ddarpariaeth ar gyfer darlledu cyfarfodydd yn cael 
ei hymestyn i gynnwys y Pwyllgor Rheoli Datblygu o fis Mai 2024. 

 
Rhesymau dros y penderfyniad:  
Fel yr argymhellwyd gan y Pwyllgor Gwasanaethau Democrataidd ac i ymestyn 
mynediad i'r cyhoedd i'r Pwyllgor Rheoli Datblygu. 
 
Trosolwg a Chraffu:  
Amherthnasol. 
 
Fframwaith Polisi:  
Dim  
 
Amcanion Llesiant Corfforaethol:  
Amherthnasol. 
 
Goblygiadau Cyllid a Chaffael:  
Dim. 

Goblygiadau cyfreithiol:  
Dim 
 
Goblygiadau staffio:  
Ni fydd unrhyw adnoddau ychwanegol ar gael. 
 
Goblygiadau eiddo / asedau:  
Dim. 
 
Risg(au):  
Dim 
 
Pwerau Statudol:  
Deddf Llywodraeth Leol ac Etholiadau (Cymru) 2021. 
 
Papurau Cefndir:  
Dim 
 
Atodiadau:  
Dim 
 
Swyddog Arweiniol Corfforaethol:  
Lowri Edwards, Swyddog Arweiniol Corfforaethol: Gwasanaethau Democrataidd 
 
Swyddog Adrodd:  
Lowri Edwards, Swyddog Arweiniol Corfforaethol: Gwasanaethau Democrataidd 
 
Dyddiad:  
29 Chwefror 2024 

